
Біз шығыс музыкасы жайлы зерттеулерде баяндалған әр түрлі мәселелер төңірегіндегі әңгімелерімізді 
бастауға рұқсат етіңіздер.   Бұл дәрісте  біз BRUNO NETTL -дің “Әлемдік музыка тарихы” еңбегіне сүйене 
отырып, музыканың пайда болуы жайлы жазған ғылыми тұжырымдамаларға шолу жасаймыз.

Сонымен, Әлемдік музыка замануи бұқаралық ақпарат құралдарының жай ғана жаһанданған өнімі 
емес. Сол себепті музыканың бүкіл әлем тарихында діндерді, мәдениеттерді, тілдерді және ұлттарды 
байланыстыратынын ғалымдар бұрыннан білген. Ұсынылған музыка тарихының бұл тарауында 
оқырмандар – Еуропада, Океанияда, Қытайда, Үндістанда, мұсылман әлемінде, Солтүстік және Оңтүстік 
Америкада, әлемдік музыканың байланысын қамтитын тарихының негізін қалаушылармен таныстырады. 
Тарихи тұрғыдан әлемдік музыка – Үндістан мен Индонезиядағы діни рәсімдер, Аргентина мен 
Португалиядағы дәстүрлшілдік туралы тараулардан  сол халықтардың рәсімдері мен діндерден, өмірлік 
циклден туындаған саз өнері үлгілерімен танысады. 

Оқулық авторлары музыканы мәдени қақтығыстар мен шиеленістердің, сонымен қатар араб 
ортағасырынан Ағарту дәуірі және Постмодернизм дәуіріне дейінгі ғылыми теориялардың негіздерін 
сыни көзбен қарастырады. Кітаптың жалпы мазмұны біздің қазіргі дәуіріміздің халықтық, әуесқой және 
классикалық музыкасына айналған әр түрлі мәдениеттегі музыка тарихынан дерек бермек. 

Бұл кітаптың құрастырушысы Чикаго университетінің музыка тарихы және гуманитарлық 
ғылымдарының профессоры, сондай-ақ Hochschule fur Musik, Theater und Medien Hannover музыка 
мектебінің құрметті профессоры Филлипп олман. Өзі пианист бола тұра, Жаңа Будапешттің Орфеум 
Қоғамының, еврей кабаресінің және Чикаго университетінің ансамбль резиденциясының көркемдік 
жетекшісі. Оның марапаттарының арасында  –  Эдвард Дент медалі, Берлин премиясы, Британ 
академиясынан Дерек Алленнің премиясы және Америка музыкатану қоғамынан Ной Гринбергтің 
премиясы бар. Қазіргі таңда ол «Музыкаға Кембридждік ұғым» сериясына арналған «Фольклоршы» 
кітабын аяқтау жұмыстарын жүргізіп жатыр.   

Осы бөлімнің авторы Бруно Неттл 1964 жылдан бері Урбан Шампейндегі Иллинойс штатындағы 
университетте сабақ береді, қазірде сол жердің музыка және антропологияның құрметті профессоры. 
Оны қызықтыратын ғылым аясы – жергілікті американдықтардың музыкасы, Иран музыкасы, 
фольклористиканың суырып салма және зияткерлік тарихы. Оның жазған кітаптарының арасында көбірек 
танымалдары мыналар: «Фольклористиканы зерттеу», ал ең соңғысы «Фольклорист болу»: «әсер етудің әр 
түрлілігі» атты еңбектері 2012 жылы жарық көрген. Бірнеше құрметті докторлық дәрежесі бар, Американың 
ғылым және өнер академиясының ғылыми қызметкері, Американың ғылыми кеңес қоғамының Хаскинс 
премиясын иеленген.     

Музыка және тарих. Іргелі мәселелер
Сонымен, алғашқы сұрақ: музыка деген не? Бұл ұғымның еуропалық зерттеулердегі сөздіктік 

анықтамасы толымды емес, себебі олар батыстық мәдениетінің көркем музыкасына басымдылық береді. 
Музыканы батыстық көзқараспен ғана қабылдау жартыкеш түсінік, десек те әзірше ғылымда «музыка» 
ұғымы туралы барлық елдер мен мәдениеттерге ортақ болатын түсінік қалыптаспаған. Еуропа тілдерінде 
(әсіресе ағылшын тілді) қабылданған музыкаға жан-жақты, тұтас тұжырымдама-концепциясында жан-
жануарлар әлемінің дыбыстарын, сонымен қатар өнеркәсіптік шулар мен мегаполис дауыстарын сирек 
жағдайларда  метафорлы түрдегі музыка деп қарастырса да, бұл түсінік ауқымына  негізінен ауызекі тілге 
қарама-қарсы адамдар қиялынан туындаған дыбыстар жиынтығы түсініледі.     

Қазіргі англо-американдық әлемде музыка деп саналатынның  бәрі бірдей тең дәрежелі; ешбір адам 
музыканы «артық музыка» немесе «артта қалған, дамымай қалған музыка» деп бөлмейді. Кейбір еуропа 
тілдерінде мұндай тұтастық қабылдауға келмейді. Мысалы, неміс тілінде Musik және Tonkunst (көркем 
музыка), Musikant (дәстүрлі музыкант) және Musiker (классикалық, кәсіби музыкант) ұғымдары арасында 
айырмашылықтар байқалады. Дәл осы негізде чех тілінде де Музик және HUDBA, сондай-ақ Muzikant 
және hudebnik (худебник) ұғымдарының мағынасы тең емес.  

Парсы тілінде musiqi және khandan (кхандар) мағынасының ара жігі бар. Бірінші сөз аспаптық, 
өлшемдік, құрамдас, көбіне ансамблдік орындауды білдіреді. Ал екіншісі  –  дауыстап оқу, ән салуды; жеке 
орындаудаудағы өлшемі еркін, суырып салма вокалға қолданылады. Міне, осы айырмашылықтар «аса 
немесе сәл ғана музыкалы» деп көрсетілетін дыбыстар жиынтығының тұтас құбылысты қамтитындығын 
көрсетеді. Көптеген әлемдік мәдениттерде музыканы анықтаушы  термин беймәлім, бірақ та ағылшын 
тілді әлемнің төл терминдерінде музыкаға қатысты ұғымдар мен түсініктер алуан түрлі. 

Ұсынылып отырған еңбек әлемдегі мәдениеттерге ортақ болатын музыканың анықтамасын табуды 
мақсат етпейді. Осы жолда біз музыканың бастапқы негізі ретінде ағылшын тілді дискурстың формасын 
қабылдасақ та, бүкіл әлемде осы мәселе төңірегіндегі тұжырымдамалардың сан алуандығын естен 
шығармайды. 

Екі ғасыр бойына, он сегізінші ғасырдың аяғынан Иоганн Готфрид Гердерден бастап он тоғызыншы 
ғасырдың аяғына Эллиске дейін біз әр әлемдік қоғамда жеке өзіндік музыка бар деп болжасақ, біздің 
топшылауымызша, соңғы кезде дискретті музыкалық жүйе қатарын қамтитынның барлығы да «музыка» 
деп аталуы тиіс. Біреудің «музыкасын» «музыка» деп аталуға лайықты оның табиғаты немесе қажетті 
мәдени топқа жатуы даулы болуы мүмкін; мысалы, Солтүстік Американың жергілікті тұрғындарын бір 
жеке мәдени топ немесе мыңның мүшесі деп есептеуге бола ма? Бірақ бұрыннан-ақ түсінікті үйреншікті 
музыканың тұжырымдамасы бізге таныс және орнықты, ал басқа халықтың бұрыннан қалыптасқан 
тұжырымдамасы бізге оғаш, тіпті бейталғамды болып көрінуі мүмкін. Өткен ғасырдың 70-ші жылдарында 
ғана фольклористтер музыканың сипатын беру үшін көпше түрді пайдалана бастады. Бұл термин ең тиімді 
болып көрінуі тиіс, тіл және тілдер немесе мәдениет және мәдениеттер баламасы ретінде музыкА және 
музыкаЛАР.    

Бруно Неттл мынандай болжаммен бөлісті: «Мүмкін, әлем музыка шығармалары бір-бірімен тілдерге 
қарағанда көбірек байланысты, сондықтан біз олардың шекарасын емес бірлігін атап айтқанымыз жөн». 

Сонымен қатар, оның түсінігінде «музыкА / музыкаЛАР» терминологиясының анықтамасы әлемдік 
мәдени музыка жүйесіне лайықты. Музыкалық жүйелер белгілі бір шекарада жүретін жүрмейтініне 
қарамастан, вербалды тілдерше дәйекті емес, тұрақты өзгеріске ұшырап, географиялық шегін анықтау 
тексерісінен өтпейді. Осылайша ғалым музыка тұжырымын адамзаттың әмбебап тілі ретінде қарастырады. 
Мәселе «біреуі» немесе «көпшілігінде» емес, музыкА және музыкаЛАР деген түсініктің дұрыс 
қалыптасуында. Әлем музыка тарихы бірнеше көзқарастың болғанын, мәдениеттің дамуына әр түрлі 
интерпретация беретінін көрсетуі тиіс.  

Шығуы және қайнар көзі
Музыканың шығу теориясы қандай рөл атқарады? Тарихты түсіндіру – музыканың пайда болуы 

туралы сұрақтан туындауы әбден мүмкін. Сондықтан музыканы тұтас құбылыс деп қабылдаған 
батыс мәдениетінің ғалымдары мен зерттеушілері, әр қоғамның өз «музыкасы» бар деген ойды алға 
тартты. Осыған сүйене отырып белгілі бір деңгейде әлемдік музыка шығармалары бір және олардың 
айырмашылығына қарамастан қайнар көзі ортақ болуы мүмкін. Бұл он тоғызыншы немесе одан кейінгі 
ғасырда қалыптасқан музыканың шығуына байланысты ескірген (жарамсыз) теорияға сай. Бұл теориялар 
музыканың пайда болу тарихының жалғыз жолы болғанын алға тартады. Оның қайнар көздері ретінде 
жануарлар дыбыстарына еліктеу, қашықтықта тұрып дыбыстармен байланыс жасау, ұжымдық еңбектенуде 
көмектесіп, оны нәтижелі ететін, абстрактты сезім немесе қарапайым сөз сөйлеуден құралады. Жалпы, бұл 
теориялар мәдениеті және тілі азды-көпті дамыған адамзат қоғамында нақты қажеттілікті қанағаттандыру 
үшін  көмекке келді. Кейінірек музыканың басқа түрлері пайда болды: музыка тылсым әлеммен байланыс 
құралы; аналардың баласына  жұбататын дыбыстар жиынтығының нәтижесі (бесік жыры),  қоғамдағы бір 
ауыздылықты қалыптастырушы  құрал т.б.   

Осындай музыканың пайда болуымен байланысты қайнар көздер, дыбыстар мен стильдердің түрлілігіне 
әкелуі ықтимал еді, сол себепті мұндай зерттеу бағытын «әлем музыка тарихы» деген терминмен анықтау 
сол кезде қолайлырақ көрінді. 

Бруно Неттл музыканың пайда болуының түп тегі бір модельден біртіндеп стильдер, жанрлар мен 
қызметтердің түрлеріне тармақталды, деген көзқарасты ауыстыруды ұсынады. Бір қайнар көзден пайда 
болу теориясының, ойлап тапқан сәттен деңгейдің тұрақты түрде күрделеніп отыруына байланысты 
бәрімізге мәлім хронологиясы бар: диатоникадан және тритоннан құралған әуендерден пентатоникаға, 
гептатоникаға, хроматикаға дейін күрделену; немесе монодиядан қарапайым гармонияға, полифонияға, 
контрапунктке дейін ауысуы. Дыбыстық байланыстың кей түрлері әр уақытта, әр түрлі қоғамдарда, 
протоқоғамдарда вербальді тілге дейін немесе кейін пайда болуын меңзейді. Нәтижесінде олардың бәрі 
көптеген мыңжылдықтарда тек жекелеген өркениеттерде ғана Музыка мәдениеті деңгейіне жетті, деген 
тұжырмадама бекітілді.

Музыканың қай түрі  – неке қию сарындары, әскери саздар, бесік жырлары  немесе одан басқа үлгілер 
алғашқы адамдардың тарихи хронологиясында саз өнерінің алғашқы үлгісін құрады? Әрине, бұл сұраққа 

нақты жауап алу мүмкін емес, сондықтан өткен ғасырдың 50-ші жылдарындағы фольклористер музыканың 
шығу тарихын зерттеу бос әурешілік, деген шешімге келген.  

Мәдениет және мәдениеттер
Тарих жеңімпаздар көзқарасымен жазылғандықтан, музыкатануда батыс аспаптары мен орындаушылары 

басқа қоғамның музыкасына әсер етті, деген тұжырым қабылданып келді. Осылайша батыстық емес 
музыканы еуропалық және солтүстікамерика ғалымдары әдетте еуропалық музыканың моделіне, стиліне, 
аясына, географиялық қашықтыққа тәуелді  ескіліктегі  артефакт, деп қарастырған. Музыка батыстық 
болып дыбысталуы үшін өзгереді, адамдар батыс тәжірибесін және репертуарын, дәстүрлі және діни 
функцияларды классикалық дәстүрге пайдалану арқылы өз музыкаларын өзгертті, мүмкін «өнерді өнер 
үшін» және «барлық уақытқа ортақ ұлы мәңгі өнер үшін» өзгерткен де болса керек. 

Әлемдік музыка тарихына ортақ бір көзқарас: музыка адамдардың мәдениеттегі басқа да белгілі 
қажеттілігін қанағаттандыру үшін пайда болған. Мәдениеті батыстық өркениетке жататын адамдар 
үшін музыка он тоғызыншы және жиырмасыншы ғасырда өзінің шарықтау шегіне жеткенше тоқтаусыз 
дамыды. Қалған қоғамдар жарты жолда өздерінің монодиялық, құлаққа таныс, функционалды діни 
практикаларында мейнстриммен қосылғанша қалып қойып жатты. 

Әрине, басқа қоғамдар әлем музыка тарихына мүлдем өзге көзқарасты ұстанды. Әлем музыка тарихын 
талқылау аясында, жоқ дегенде, музыка тарихына әлемнің басқа бөліктеріндегі көзқарасты айтпай 
кетуге болмас. Музыканың пайда болуына қатысты адамзаттық мәдениеттің алдын алған  немесе «өзге» 
мәдениетке себепші біріне-бірі қарсы екі түрлі көзқарасты ұстанған мысал келтіруге болады. Олар 
жергілікті Оңтүстік және Солтүстік Америка халықтарының мифтерінен тұрады: бір әйелді алыс жерге - 
аспанға, су астына, күн өмір сүретін жерге апарып, өз тайпасының адамдарына музыкалық сый әкелуі үшін 
қайтарады. Бұл пантеонның негізгі түбірі 1953 жылы Стит Томпсонның «жұлдызды күйеу» ертегісіндегі 
зерттеген тарихы, бірақ Томпсон оның музыкаға қатысын атап көрсетпеген.   

Боливиядағы амуеш халқы туралы мифте бір әйел таныс емес адамды кездестіріп, соған тұрмысқа 
шығуға келісімін береді. Күйеуі адам емес  жұлдыз болғандықтан, әйелді аспанға өзімен бірге тұруға алады. 
Өз үйін сағынған әйел біраз уақыттан кейін өз жақындарына қайтуға рұқсат сұрайды. Оның жұлдызды 
күйеуі рұқсат береді, бірақ кетер алдында оған маңызды бір нәрсе үйрететінін айтады; ол әйелге ән салып 
музыка орындауды үйретеді. Әйел өз жақындарына қайтып келеді, олар әрқашан тек хаоста өмір сүрген 
адамдар болатын, әйел оларға ән салуды үйретеді, содан кейін олар  гармониялы (реттілікке негізделген) 
өмір бастайды; бір сөзбен айтқанда олар мәдениетке және оның құндылықтарына үйренеді. 

Қазір бұл мифтің Амуештің барлық халқына әлде жеке бір тайпасына ортақ екендігін анықтау қиын; 
музыканың шығуына байланысты мифтер көп жағдайда этноорталықтандырылған немесе нақты бір 
мәдениет үшін ерекше: музыка тылсымнан келеді деген түсініктен тарағанын көрсетеді. Әндер біртұтас 
(аяқталған, мінсіз) құбылыс болып келеді, оны тыңдау арқылы тануға болады және оларды нысан ретінде 
басқа бір физикалық нысанға ауыстыруға болады. Музыкалық жүйе мәдени жүйені көрсетеді, себебі 
қоршаған ортадағы әр жаратылыстың өз әні бар. Музыка айрықша-табиғи күшті көрсетеді. Музыка 
әдепті, жұмсақ, өркениетті әрекет ету үшін адамға беріледі. Тылсым күшпен әрекеттестік нәтижесінде  
мәдениеттің маңызды аспектісі пайда болып, кейін ол адамзаттың ортақ белгісі болып қалады. Музыка 
әлемі бүгінде негізінен пайда болуы ақ нәсілді батыстық және басқа да жергілікті халықтардың шығуымен 
байланысты көптеген әндер мен стильдерден тұрады. Алайда негізгі тұжырымның қорытындысында 
бұл музыкалық шығармалар, олардың пайда болуына қатысты  халықтар сияқты, тарихқа кейіннен енді. 
Бұл көзқарас Батыс музыкасы тарихшыларының көзқарасында аса көп айырмашылық танытпайды, олар 
алғашқы қауымдық құрылыстағы адамзат баласы қазіргі жергілікті американдықтардың музыкасына ұқсас 
қарапайым болып, ал батыстық музыканы екшелейтін үлгілері кейінірек дүниеге келді, деп есептейді. 
Дегенмен әлемдік музыка тарихының дәстүрлі батыс көзқарасы функционалдық гармония аясында 
біртіндеп біріктіруді көздейді.

Филип Болман (2002) әлем музыкасының пайда болуын Иоганн Готфрид Гердердің пайдасына дәлелдер 
келтіреді. Оның 1778 жылы жазылған «Лидерндегі Стиммен дер Фолькер» атты еңбегі, әр халықтың 
өз музыкасы – халық әні Volkslied («Фолькслид») болды, әр халықтың ұлттық сипатын көрсетсе де 
кейбіреулерінің ортақ қасиеттері бар, деп тұжырым жасаған алғашқы жазба. 

Гердер әлем халықтары музыкасының алуан түрлілігіне назар аударған бірінші ғалым емес еді. Алайда 
ол сол идеяны және терминді ойлап тапқан алғашқысы. Оның он сегізінші ғасырдың 70-ші жылдарындағы 

еңбектерінде музыка мәселелеріндегі мән-жайды аңғаруға деген жаңа зерделеу тәсілдерінде ауызша 
дәстүр жайлы тұжырымдамасы енгізілген еді, бірақ бұл жұмыстың пайда болу уақыты, негізгі музыканың 
тарихы еуропаның экспансивті классикалық музыка жазбасымен қатар жазылған. 

Чарльз Берни
1770 жылдар музыкатану кезеңіндегі маңызды уақыт болды. 1776 жылы Чарльз Берни мен Джон 

Хокинс батыс музыка тарихының маңызды томдарын жарыққа шығарды. Берни музыканы адамзат 
мәдениетіндегі ерекшелік деп қарастырады, бірақ оның бәрінен асып түсетін, дұрыс жазылған үлгілері 
белгілі бір халықтарға ғана тән. Оның жұмысында Үндістан, Қытай, Африка, тіпті туған жері Солтүстік 
Америка туралы бірде бір сөз жоқ, бірақ жұмыстың шамамен 20 пайызын құрайтын үлкен бөлімі  «көне» 
музыкаға  –  мысырлық, ивриттік және грек музыкаларына арналған тараулары, күрделі жүйе ретінде 
көрсетілген. Берни музыканың пайда болуына байланысты мынадай тұжырым білдіреді: «музыка өнері 
немесе музыка тәжірибесі бір ғана адаммен ойлап табылды, деп сену орынсыз». Сонымен қатар, «осы 
жолдағы алғашқы қадамдар қарапайым әрі айласыз болуы тиіс еді: бірінші флейта, ысқырықты қамыс 
және бірінші лира, өлі тасбақаның сіңірлерінен жасалған аспаптар болуы ықтимал». Музыка біртіндеп 
дамыды деген түсінік қалыптасты, бірақ оның тұжырымды тұтас теориясы және қарапайым түсінік 
жүйесінің белгілері болмағандықтан музыка сол кезде көркем сападағы өнер емес еді. Берни заманауи 
эволюционизм бағытындағылармен, сонымен қатар жергілікті американдық тайпалармен бірге, әннің 
пайда болуы «адамзаттың пайда болуымен...» байланысты деп болжады. Бұл қарабайыр сатыдағы және 
түйсік сезіміне негізделген тіл... бұрынғысынша жануарлар мен құстарда сақталуда.

Берни және Гердер осылайша музыкалық зерттеуді екі идиомаға бөліп екі түрлі көзқарас қалыптастырды: 
1) әр халықтың өзіне ғана тән музыкасы бар немесе 2) барлық музыка Бахты, Моцартты, Бетховенді немесе 
хайтекті шыңға жеткізген бірыңғай дамудың бөлігі бола ала ма?

Шын мәнінде «әлемдік» деген түсінік Берниге және Гердеге дейін әр уақытта пайда болып отырған. 
Музыканы түсінудегі маңызды бір сәт 1768 жылғы Руссо сөздігінде, музыка әлемі үш белгімен көрсетілген 
– қытай, жергілікті канадалық және еуропа халық музыкасы – 1950 жылға дейінгі салыстырмалы 
музыкатанудағы топтастыруда басымдылықтың алды болды. 

Он сегізінші ғасырдың аяғы он тоғызыншы ғасырдың басы азиялық музыка мәдениеті туралы ең 
маңызды алғашқы есепті айқындады: ерекше көзге түсетіндері, қытай музыкасы туралы Амиота және 
дю Хальде шығармалары, Уильям Джонс үнді рагасы туралы және Рафаэль Кизеветтердің араб музыкасы 
туралы шығармалар. Бұл мысалдардан байқайтынымыз, еуропа ғалымдарының санасы музыка туралы 
түсініктері еупоралық бөлігімен шектелмей музыкалық әлем ретінде тұтас қарастырыла бастады. 

Иоганн Готфрид Гердер
Филип Вилас Болман өзінің басылымдарында Гердерге сүйене отырып, оны әлем музыкасы туралы 

түсінік таратушы ретінде көрсетеді. Гердер бұл атаққа лайықты деп есептеудің бірнеше себебі бар: 
• сарай және шіркеу музыка өнеріне толықтыру ретінде қарапайым ауыл тұрғындарының музыкасын 

зерттеуге көңіл бөлді; 
• Болман көрсеткендей, Еуропадағы әр түрлі халықтардың музыкасын жинау арқылы, Гердер 

батыстық емес музыкаға өмірінің соңғы кезеңінде қызығушылық танытқан;
• ең маңыздысы Гердердің Volkslied терминінін ойлап табуы болған шығар, бұл ұғым әлем музыкасына 

ортақ өзек барлық халықта бар жанрдың белгісін көрсетеді.
Гердердің жұмысы бірнеше пәннің – фольклор, филология, әдебиеттану, тарих, тіпті фольклористикаға 

жол ашты. Ол бізбен басқа ғасырдан, тіпті басқа мәдениет тұғырынан тілдеседі, бірақ та ол көтерген 
музыкалық мәселелер мәдениеттің түрлілігімен салыстырғанда, әмбебап; Оның еңбектерінде музыка 
дара өнер немесе өмірдің негізі, деп  қарастырылады. Дегенмен де, оның гуманистикалық ғылым үшін 
маңыздылығы зор бола тұра, стандартты анықтамалардағы  ғалымның халық музыкасы туралы мақалалары 
(мысалы, «Британ энциклопедиясында») фольклористикаға қосқан үлесі өз дәрежесінде бағаланбады, 
себебі Гердер аталған ғылымның көрнекті тұлғасы ретінде де  бұл энциклопедияда көрсетілмейді.  

